
Gwaharddiad rhag cymryd rhan

32.—(1) Gwaherddir person rhag cymryd rhan fel aeclod yn y gwrandawiad neu'r penderfyniad,
neu rhag gweithredu fel Clerc neu swyddog Tribiwnlys mewn perthynas ag apél, os yw'r person
hwnnw'n aelod o'r awdurdod bilio perthnasol.

(2) Yny rheoliad hwn, ystyr “awdurdod bilio perthnasol” (“relevant billing authority”) yw—

(a) yn achos apél yn erbyn hysbysiad cwblhau, yr awdurdod bilio y mae'r annedd sy'n destun
yr apél wedi'i leoli ynddi; ac

(b) yn unrhyw achos arall, yr awdurdod bilio yr apelir yn erbyn ei benderfyniad.

(3) Gwaherddir person rhag cymryd rhan fel aeclod yn y gwrandawiad neu'r penderfyniad, neu
rhag gweithredu fel Clerc neu swyddog Tribiwnlys mewn perthynas ag apél, os yw'r apelydd yn
gymar i'r person hwnnw neu'n bartner sifil neu fod y person hwnnw'n cynnal yr apelydd yn ariannol,
neu o dan rwymedigaeth i wneud hynny.

(4) Fel arall, ni fydd person yn cael ei wahardd rhag gweithredu mewn unrhyw fodd mewn
perthynas ag apél yn unig am y rheswm fod y person hwnnw'n aclod o awdurdod sy'n derbyn arian yn
uniongyrchol neu'n anuniongyrchol o daliadau mewn perthynas a threth cyngor allai gael ei effeithio
gan weithredu swyddogaethau'r person hwnnw.



